
				এই পাতাটির মুদ্রণ সংশোধন করা প্রয়োজন। 
GG&& उथार्थ:युलै । ৪র্ষবর্ধ-৫ম সংখ্যা।
গোচর করাইতেছিল, তাহা নিবিয়া গেল। তখন এক জন প্রহরী কাল কম্বলে অঙ্গ আবৃত করিয়া গুমটি হইতে বাহির হইল ; মেঘলেশহীন গগনে প্রদীপ্ত। তারকার আলোকে পথ দেখিয়া দুই ক্রোশ দূরে থানায় চলিল। সে পথ তাহার পরিচিত, নহিলে-অপরিচিতের পক্ষে পথভ্রম অনিবার্য্য।
প্রহরী থানায় আসিয়া সংবাদ দিল, এক গ্রামের একজন যুবক পার্শ্ববত্তী গ্রামের একজন যুবতীর সহিত গোপনে সাক্ষাৎ করিয়াছিল ; তাহা লইয়া দুই গ্রামে হাঙ্গামা বাধিয়া উঠিতেছে। ব্যাপার গুরুতর। "
( R ) সংবাদ পাইয়া থানার প্রধান কর্ম্মচারী চিন্তিত হইলেন—ৰ্তাহার মুখ অন্ধ'কাৱ হইল। তিনি এই হিংস্ৰ-প্রকৃতি জাতির স্বভাব জানিতেন ; তিনি বুঝিলেন, এরূপ ব্যাপারে যে হাঙ্গামা বাধিবে, তাহা নিবারণ করিবার সাধ্য র্তাহার নাই। তিনি সৈনিক প্রেরণের জন্য নিকটবর্ত্তী সেনানিবাসে সংবাদ পাঠাইলেন। } তাহার পর সশস্ত্র প্রহরিদল লইয়া বিবাদী গ্রামের দিকে রওনা হইলেন।
গুমটির প্রহরী কম্বল মুড়ি দিয়া অন্ধকারে গোপনে থানায় আসিয়াছিল ঘটে, কিন্তু সে চতুর গ্রামবাসিগণের হ্যেনদৃষ্টি অতিক্রম করিতে পারে নাই। চুরি করা যাহাদের পেশার মধ্যে পরিগণিত, তাহারাও পাহারা রাখিয়া কাব্য করে। প্রহরী চলিয়া যাইবার পরই গ্রামের লোক পরামর্শ করিয়া কর্ত্তব্যনিৰ্দ্ধারণ করিতে বসে। সেই পরামর্শের ফলে তাহারা যুদ্ধের সঙ্কল্প ত্যাগ করিয়া-মামলা করিতে কৃতসঙ্কল্প হয়,-যে পথ তাহদের নিকট সরল ও সহজ, সে পথ ত্যাগ করিয়া বক্র পথ অবলম্বন করিবে স্থির করে। তাহারাও রান্ত্রি প্রভাত হইতে না হইতে থানায় সংবাদ দিতে চলিল ।
দারোগার সহিত পথে গ্রামবাসীদিগের সাক্ষাৎ হইল। তাহারা বলিল, তাহারা এজাহার করিতে থানায় যাইতেছিল। দারোগার হৃদয় হইতে ভার নামিয়া গেল ; তিনি বুঝিলেন, আর হাঙ্গামার সম্ভাবনা নাই। তিনি এজাহার লিখিয়া লইলেন। যুবতীর পিতা এজাহার করিল। প্রহরী যে সংবাদ দিয়াছিল, এজাহারের মর্ম্ম তাহাই-কেবল রং একটু ঘোরাল-মামলাটা একটু পাকাইয়া তুলিবার মত।
এজাহার লিখিয়া লইয়া দারোগ গ্রামে চলিলেন। তিনি গ্রামে পৌছবার অল্পক্ষণ পরেই একদল সৈনিক আসিয়া পৌছিল। তাহাদিগকে সঙ্গে লইয়া দারোগ পার্শ্ববর্তী গ্রামে উপস্থিত হইলেন। আসামী ধরা পড়িল ।

